
Aniq fanlarda axborot texnologiyalari 

 

UMUMIY O‘RTA TA’LIM MAKTAB O‘QUVCHILARINING DASTURLASHGA 

OID ALGORITMIK FIKRLASHINI SHAKLLANTIRISHNI PEDAGOGIK 

SHARTLARI  

Mirsanov Jo‘rabek Muxammadiyevich 

Samarqand akademik litseyi, O‘zbekiston 

Annotatsiya. Ushbu maqolada pedagogik shart tushunchasiga oid olimlarning fikr-

mulohazalari tahlil etilgan hamda umumiy o‘rta ta’lim maktab o‘quvchilarining 

dasturlashga oid algoritmik fikrlashini shakllantirishni pedagogik shartlari keltirilgan. 

Tayanch so‘zlar: pedagogik shart, imperativ, algoritmik fikrlash, pedagogik 

dasturiy vosita, uchlik metod, muammoli ta’lim. 

 
ПЕДАГОГИЧЕСКИЕ УСЛОВИЯ ФОРМИРОВАНИЯ 

АЛГОРИТМИЧЕСКОГО МЫШЛЕНИЯ В ПРОГРАММИРОВАНИИ У 

УЧАЩИХСЯ ОБЩЕОБРАЗОВАТЕЛЬНОЙ СРЕДНЕЙ ШКОЛЫ 

 Мирсанов Жорабек Мухаммадиевич 

Самаркандский академический лицей, Узбекистан 

Аннотация. В статье проанализированы мнения ученых относительно 

понятия педагогических условий и представлены педагогические условия 

формирования алгоритмического мышления в программировании у учащихся 

средних школ. 

Ключевые слова: педагогическое условие, императив, алгоритмическое 

мышление, педагогическое программное обеспечение, тройной метод, проблемное 

обучение. 

 
PEDAGOGICAL CONDITIONS FOR THE FORMATION OF ALGORITHMIC 

THINKING IN PROGRAMMING IN STUDENTS OF A SECONDARY SCHOOL 

Mirsanov Jurabek 

Samarkand academic lyceums, Uzbekistan 

Abstract.  The article analyzes the opinions of scientists regarding the concept of 

pedagogical conditions and presents pedagogical conditions for the formation of 

algorithmic thinking in programming in secondary school students. 

Key words: pedagogical condition, imperative, algorithmic thinking, pedagogical 

software, triple method, problem-based learning. 

Kirish. Bugungi kunda ta’lim va tarbiya jarayoning tashkil etishga oid turli 

yondashuvlar paydo bo‘lishi tufayli umumiy o‘rta ta’lim maktablarida ilmiy 

asoslangan o‘qitish tizimni takomillashtirish zarurati paydo bo‘lmoqda. Bu esa 

o‘qitishning samarali omillarini, shartlarini va mexanizmlarini ishlab chiqish 

muammosini keltirib chiqaradi. 

Har qanday tizim muayyan shartlar bajarilgan taqdirda muvaffaqiyatli 

faoliyta olib boradi va rivojlanadi. Binobarin, har qanday jarayonlarning borishi 

(ijtimoiy, biologik, pedagogik va boshqalar) maxsus sharhlar asosida  samarali 

tarzda amalga oshirilishi mumkin.  

Shuning uchun umumiy o‘rta ta’lim maktablarida fanlarni, shu jumladan 

algoritmlash va dasturlashni o‘qitish samaradorligini oshirish hamda 

o‘quvchilarning dasturlashga oid algoritmik fikrlashini shakllantirishning 

pedagogik shartlarini ko‘rib chiqish, agar lozim bo‘lsa takomillashtirishni taqozo 

etadi. Buning uchun dastlab, shart va pedagogik shart tushunchasiga oid 

olimlarning fikrlarini hamda qarashlarini tahlil etishni taqozo etadi. 

Adabiyotlar tahlili. Shart va pedagogik shart tushunchasiga oid fikrlar 

hamda qarashlar N.G.Bajenova [1], I.V.Xludeyeva [1], V.A.Belikov [2], 

V.I.Andreye [3], N.Ippolitova [4], N.Sterxova [4],     S.N.Pavlov [5], N.M.Borytko 

[6]larning ishlarida keltirilgan. Ularning ishlarida shart va pedagogik shart 

tushunchasini turlicha izohlaganlar. 

Jumladan, N. G.Bajenova, I. V.Xludeyevalarning fikriga ko‘ra, shart – bu  

ma’lum bir hodisaning yuzaga kelishi uchun zarur bo‘lgan, lekin o‘zi uni keltirib 

chiqarmaydigan hodisalardir. Xarakterdan shartlar ma’lum sababning harakat usuli 

va ta’sirning tabiatiga bog‘liq. Shartlarni o‘zgartirish orqali sababning harakat 

usulini ham, ta’sirning tabiatini ham o‘zgartirish mumkin [1]. 

V.A.Belikovning fikriga ko‘ra, pedagogik shart – bu pedagogikada 

qo‘yilgan muammolarni hal qilishga qaratilgan mazmun, shakl, usullar va moddiy-

fazoviy muhitning obyektiv imkoniyatlari yig‘indisidir [2]. V.I.Andreyening 

ta’kidlashicha, pedagogik shart – ta’lim va tarbiyaning chora-tadbirlari, mazmuni,  

usullari va tashkiliy shakllari majmuidir [3].  N.Ippolitova, N.Sterxovalarning tabri 

bilan aytgnada, pedagogik shart – bu o‘quv va moddiy-fazoviy muhit 

imkoniyatlarining yig‘indisini aks ettiradi, uning faoliyatiga ijobiy yoki salbiy 

ta’sir ko‘rsatadi [4]. 

S.N.Pavlov “pedagogik shartlar” tushunchasini insonlarni o‘qitish va 

tarbiyalashning obyektiv imkoniyatlari, tashkiliy shakllari va moddiy 

imkoniyatlarni kiritish zarurligi, deb ta’riflaydi [5]; N.M.Borytko pedagogik shart 

ostida pedagogik jarayonning borishiga sezilarli ta’sir ko‘rsatadigan, u yoki bu 

darajada o‘qituvchi tomonidan ongli ravishda ishlab chiqilgan, ma’lum bir natijaga 

erishishni nazarda tutuvchi tashqi vaziyatni tushunadi [6].  

Ilmiy-metodik adabiyotlarni tahlil qilish bugungi kunda “pedagogik 

shartlar” tushunchasiga yagona yondashuv yo‘qligini ta’kidlashga imkon beradi. 

“Pedagogik shartlar” tushunchasiga ta’rif berish yondashuvlari tavsiflanadi, vaqt 

o‘tishi bilan o‘zgarib turadigan shart-sharoitlarning turli talqinlari beriladi. 

“Pedagogik shart” tushunchasining zamonaviy talqinlariga alohida e’tibor 

qaratilib, ushbu tushunchaning tarkibiy qismlari va ularning zamonaviy fandagi 

ahamiyati batafsil ko‘rib chiqiladi. Ko‘rib chiqilayotgan atama ta’rifi bo‘yicha 

olimlarning nuqtai nazari alohida qayd etilgan, ta’rifga texnologiya va fan 

rivojlanishining zamonaviy tendentsiyalarini hisobga olgan holda kiritilishi 

zarurligi ta’kidlangan. 

Tadqiqot metodologiyasi. Shunday qilib, yuqorida keltirilgan pedagogik 

shartlarning ta’riflari  asosida o‘quvchilarning dasturlashga oid algoritmik  

fikrlashi shakllantirishning pedagogik shartiga ta’rif beramiz: turli darajadagi misol 

va masalalarni alogoritmlash, ularning dastur kodlariga o‘tkazish hamda visual 

loyihalar tayyorlashga oid qo‘yilgan muammolarni hal qilishga qaratilgan 

mazmun, shakl, usullar va moddiy-fazoviy muhitning obyektiv imkoniyatlari 

yig‘indisi, tashkil etilgan holatlari va yo‘nalishlari majmuidir. 

Ushbu keltirilgan ta’rifga asoslanib, umumiy o‘rta ta’lim maktablarida 

dasturlash tillarini o‘qitish samaradorligini oshirishda hamda o‘quvchilarning 

dasturlashga oid motivatsiyasini va ijodiy qobilyatini oshirishda hamda algoritmik 

fikrlashini shakllantirish shartlarini belgilab olish lozim.  

Shu bois, olib borilgan tadqiqotlar asosida o‘quvchilarning dasturlashga oid 

algoritmik  fikrlshini rivojlantirishning quyidagi pedagogik shartlari aniqlashtirildi:  

1) Matematik bilimlarga ega bo‘lish; 

2) Imperativ algoritmik fikrlashini shakllantirish; 

3) Masalalarni algoritmlash va dasturlashda uchlik metoddan foydalanish; 

4) Masalalani algoritmlashni o‘rgatishda pedagogik dasturiy vositalardan 

samarali foydalanish; 

5) Ta’lim texnologiyasidan samarali foydalanish. 

Tahlil va natijalar. Yuqorida taklif etilayotgan pedagogik shartlarning 

mazmuni quyidagicha: 

Birinchi pedagogik shart: matematik bilimlarga ega bo‘lish. Ushbu 

pedagogik shart o‘quvchilarning algoritmlashni va dasturlashni o‘rgatishda dastlab 

matematik bilimlarga ega bo‘lishni taqozo etadi. Chunki masalalarni dasturlash 

matematik qoidalarni bilishni talab etadi. Shuning uchun o‘quvchilarning 

dasturlashga oid algoritmik fikrlashini shakllantirishda quyidagi matematik 

bilimlarga ega bo‘lishni taqozo etadi:  

Arifmetika va algebra. Ushbu bilim dasturlashning ko‘p jihatlari uchun 

asosdir. Dasturchilar sonlarni qo‘shish, ayirish, ko‘paytirish va bo‘lish, tenglamalar 

va murakkab masalalarni yechishda arifmetik amallardan foydalanadilar. Algebra 

o‘zgaruvchilar, funksiyalar va tenglamalar bilan ishlashga yordam beradi, bu 

dastur kodlarini yozishda muhim ahamiyat kasb etadi.  

Matematik tahlil. Dasturchilarga o‘zgaruvchan miqdorlar haqida chuqur 

tushuncha beradi. Hosila va integrallar ma’lumotlar dinamikasini tahlil qilish va 

modellashtirish imkonini beradi, bu ayniqsa algoritmlarni ishlab chiqish hamda 

dasturlash faoliyatini optimallashtirishda samarali hisoblanadi.  

Diskret matematika. Turli xil ma’lumotlar tuzilmalari bilan ishlashning 

nazariy asoslarini beradi. To‘plamlar, grafiklar va qidiruv algoritmlarini hamda 

ma’lumotlar tuzilmalarini loyihalashda keng qo‘llaniladi.  

Chiziqli algebra va geometriya. Ko‘p o‘lchovli bo‘shliqlar va matritsalar 

bilan ishlash uchun asos bo‘lib xizmat qiladi. Vektorlar va matritsalar tasvirni 

qayta ishlash algoritmlarida, virtual haqiqatda va ma’lumotlarni tahlil qilishda 

muhim sanaladi.  

Matematik mantiq. Matematik bayonotlarni isbotlash va asoslash usullarini 

o‘rganadi. Matematik mantiq if-else konstruktsiyalarida va murakkab ma’lumotlar 

bazasi operatsiyalarida asosiy shartlarni yaratish uchun muhim ahamiyat kasb 

etadi.  

Ushbu bilimlar asosida, o‘quvchilar tasvirni o‘zgartirish uchun oddiy 

algoritmlarni yaratish bo‘yicha muammolarni hal qilishingiz mumkin. Shuning 

uchun tadqiqot doirasida birinchi shart sifatida kirtilmoqda. Masalalarni 

dasturlashda o‘quvchilarning matematik bilimga ega bo‘lish bilan birga, ularning 

imperativ algoritmik fikrlashini shakllantirish muhim sanaladi. Shu bois, tadqiqot 

doirasida ikkinchi pedagogik shart sifatida taklif etilmoqda. 

Ikkinchi pedagogik shart: imperativ algoritmik fikrlashini shakllantirish. 

Ushbu pedagogik shartni mohiyatini xuxssiyatini kelitirishdan oldin,  “imperativ” 

tushunchasiga aniqlashtirish lozim. “Imperativ” atamasi – bu “zarur, boshlang‘ich, 

majburiy” ma’nosidir. Aytish mumkinki, bu fikrlash uslubi boshqa turdagi 

algoritmik tafakkurning rivojlanishi uchun asos bo‘lib xizmat qiladi. Imperativ 

algoritmik fikrlashinining xarakterli xususiyatlari o‘zining yo‘naltiruvchiligi va 

bosqichma-bosqich boshqaruvi bilan ajralib turadigan algoritmni qurishning o‘ziga 

xos xususiyatlarida yotadi. Imperativ algoritmik fikrlashini xususiyati quyidagicha:   

qadamlar ketma-ketligi; bosqichma-bosqich nazorat qilish;  har qanday 

murakkablikdagi algoritmni qurish asosiy tuzilmalar birikmasiga asoslanadi: 

chiziqli, tarmoqlanuvchi, siklik. 

Bular asosida o‘quvchilarning masalalarni algoritmlash va dasturlashga 

bo‘yicha boshlang‘ich tushunchalar, qoidalar, kod terish usullariga oid fikrlashi 

shakllanadi. Bu kabi bilimlarga ega bo‘lishi uchun ma’lum bir metodni qo‘llashni 

taqozo etadi. Shuning uchun tadqiqot doirasida masalalarning algoritmlash va 

dasturlashda uchlik metoddan foydalanish uchunchi pedagogik shart sifatida taklif 

etilmoqda.  

Uchinchi pedagogik shart: masalalarni algoritmlash va dasturlashda uchlik 

metoddan foydalanish. Ushbu pedagogik shartni taklif etishdan maqsad uchta bir 

xil ehtimolli xabarlarga ega bo‘lgan manbalardan olingan ma’lumotlar miqdorini 

o‘lchashning eng kichik birligidir. Bunda yetakchi g‘oyasi vazifani hissiy, model 

va kontseptual darajada rasmiylashtirishdir. Bu fikrlash hissiy bilishdan boshlanib, 

amaliy faoliyatda o‘rganilayotgan obyekt xususiyatlarini tahlil qilish va ajratish, 

shaxsdan abstraktsiyalash hamda bir xil obyektlar uchun zarur bo‘lgan manbalarni 

belgilash asosida shakllantirilishi bilan asoslanadi. Bu borada E.G.Doroshenkoning 

bildirishicha, “bilimni vizualizatsiya qilish va uni uch darajada - kontseptual, 

namunaviy va hissiy” yetkazishga qaratilgan ta’lim vositalaridan foydalanish 

zarurligini ta’kidlaydi [7]. 

Uning bildirishicha, uchlik metod uchta qismdan iborat bo‘lib, ular 

quyidagilarni ifodalaydi:  hayotiy vaziyat; aqliy model; oqim sxemasi.  

Shunday qilib, muammoni hal qilishda fikrlash va xotiraning hissiy, 

kontseptual, model va mavhum sohalari ishtirok etadi. Taklif etilayotgan uchlik 

metod uchta ustundan iborat jadvaldan tashkil topadi (1-jadvalga qarang):  

birinchisida atrofdagi haqiqatning algoritmik jarayonini namoyish qiluvchi grafik 

tasvir mavjud; ikkinchi ustun aqliy modelni ko‘rsatish uchun mo‘ljallangan;  

uchinchisi – blok-sxemani tuzish.  

1.2-jadval 

Uchlik kartadan foydalanish tuzilmasi 

Algoritmik masalani matnli shakllantirish 

Muammo shartlarining 

grafik tasviri 

Metall model (talabalar 

tomonidan to‘ldiriladi) 

Algoritm sxemasi 

(talabalar tomonidan 

to‘ldiriladi) 

 

Ushbu jadvalda keltirilgan g‘oyalar asosida o‘quvchilar vizuallashtirilgan 

hayotiy vaziyatga asoslanib, kognitiv muammoni aniqlaydilar, uni hal qilishning 

ma’lum bir sxemasini (modelini) tuzadilar, so‘ngra muammoni hal qilish 

algoritmining tuzilmasini ishlab chiqadi. Muammoni hal qilishning ushbu usuli 

o‘quvchilarning subyektiv tajribasiga, xotiraning hissiy sohasiga tayanishi tufayli 

samaralidir. 

Mazkur uchlik metoddan foydalanish uchun ma’lum bir taqdimotli 

dasturlardan va pedagogik dasturiy vositalardan foydalanishni taqozo etadi. 

Shuning uchun tadqiqot doirsida to‘rtinchi pedagogik shart taklif etilmoqda.  

To‘rtinchi pedagogik shart: masalalani algoritmlashni o‘rgatishda 

pedagogik dasturiy vositalardan samarali foydalanish. Ushbu pedagogik shart 

mohiyati shundaki, o‘quvchilarga masalalarni algoritmlashga va dasturlashga 

o‘rgatishda pedagogik dasturiy vositalardan samarali foydalanishni nazarda tutadi.  

Bu borada I.V Rоbеrtning fikrigа ko‘rа, “pеdаgоgik dаsturiy vоsitа – bu 

fоydаlаnuvсhi bilаn kоmpyutеr o‘rtаsidаgi tа’lim mulоqоtini tаshkil еtish vа 

qo‘llаb-quvvаtlаsh uсhun mo‘ljаllаngаn аmаliy dаstur hisobalanadi. Bu 

fоydаlаnuvсhining fikr-mulоhаzаlаrigа еgа vа o‘quvсhining individuаl 

imkоniyаtlаri vа аfzаlliklаrini hisоbgа оlаdi” [8]. I.V.Rоbеrtning tа’kidlаshiсhа, 

dаsturlаsh tillаrini o‘qitish sаmаrаdоrligini оshirishdа vа o‘quvсhilаrning 

dаsturlаshgа оid fikrlаshini rivоjlаntirishdа pеdаgоgik dаsturiy vоsitаlаr quyidаgi 

imkоniyаtlаrni tа’minlаydi: bilimlаrni vizuаlizаtsiyа qilish, o‘quv mаtеriаlini 

tushunish vа yаxshirоq o‘zlаshtirishgа hissа qo‘shish; tа’lim nаtijаlаrini bаhоlаsh. 

Bizning fikrimizсhа, pеdаgоgik dаsturiy vоsitаlаr masalalarni algoritmlash 

va dasturlashda quyidаgi imkоniyаtlаrni tа’minlаydi: o‘quvсhilаrning algoritmlash 

va dаsturlаshgа оid mоtivаtsiyаsini оshirаdi. O‘quvсhilаr dаsturiy tа’minоtdаgi 

o‘quv mа’lumоtlаrni o‘qish vа vidеоdаrslаrni o‘rgаnish оrqаli algoritmlash va 

dаsturlаshni o‘rgаnish murаkkаb еmаsligini tushunаdi; algoritmlash va 

dаsturlаshgа оid mаntiqiy, аlgоritmik fikrlаshini rivоjlаntirishgа muаyyаn dаrаjаdа 

xizmаt qilаdi. Bundа dаsturlаshgа оid mаsаlаlаr sоddаlikdаn murаkkаblik tаmоyili 

аsоsidа tаqdim еtilаdi. Shuningdеk, bеrilgаn mаsаlаlаrni dаstur kоdlаrini kеtmа-

kеt yоzishgа o‘rgаtаdi; algoritmlash va dаsturlаshni mustаqil o‘rgаnish 



“Elektron ta’lim” – “Электронное обучение” – “E-learning” December,  2024, No4, Vol. 5 ISSN2181-1199 

 

 166 

imkоniyаtini tа’minlаydi. O‘quvсhilаrning algoritmlash va dаsturlаshni mustаqil 

o‘rgаnishi uсhun bаrсhа o‘quv rеsurslаr bilаn tа’minlаydi; bеrilgаn mаsаlаni dаstur 

kоdini tаhlil qilish. Bundа o‘quvсhi bеrilgаn mаsаlаni to‘g‘ri yоki nоto‘g‘ri 

dаsturlаganini bilish  imkоnigа еgа bo‘lаdi.  

Pedagogik dasturiy vositaning bu kabi imkoniyatini hisobga olgan holda 

o‘quvchilarning algoritmlash va dasturlashga oid mantiqiy va algoritmik fikrlashini 

shakllantirishda foydalanish maqsadga muvofiq sanaladi. O‘quvchilarga 

algoritmlash va dasturlashni o‘rgatishda pedagogik dasturiy vositalar bilan birga, 

ma’lum bir ta’lim texnologiyalardan foydalanishni taqozo etadi. Shuning uchun 

tadqiqot doirasida beshinchi pedagogik shart taklif etilmoqda.  

Beshinchi pedagogik shart: ta’lim texnologiyasidan samarali foydalanish. 

Ushbu pedagogik shartni muhimligi shundaki, umumiy o‘rta ta’lim maktbalarida 

“Informatika va axborot texnologiyalari” fanining algoritmlash va dasturlashga oid 

mavzularidan darslar tashkil etishda o‘quvchilarning motivatsiyaini va ijodiy 

qobiliyatini oshiradigan hamda mantiqiy, algoritmik fikrlashini rivojlantiruvchi 

ta’lim texnologiyasidan foydalanishni taqozo etadi.  

Ushbu masala bo‘yicha I.V.Akimova, O.M.Gubanova, U.N.Pudovkinalar 

izlanishlar olib borgan. Ularning bildirishicha, “umumiy o‘rta ta’lim maktablarida 

informatika fanini, jumladan algoritmlash va dasturlashni o‘qitishda muammoli 

ta’lim texnologiyasi muhim ahamiyat kasb etdi. Mazkur olimlarning 

ta’kidlashicha, dasturlash tillar yordamida misol va masalalarni dasturlashni 

o‘rgatishda muammoli ta’limning mohiyati shundan iboratki, o‘qituvchi fanning 

yakuniy xulosalarini bayon qilibgina qolmay, balki o‘quvchilarning xuddi ilmiy 

izlanish ishtirokshisiga aylantiradi: savol berish orqali u yuzaga keladigan ichki 

qarama-qarshiliklarni ochib beradi, bularni hal qilishda fikr yuritadi, taxminlar 

qiladi, ularni muhokama qiladi, mumkin bo‘lgan e’tirozlarni rad etadi,  natijalarni 

to‘g‘riligini dasturlash orqali isbotlaydi” [9]. 

Bu borada Q.N.Djumabaev ham tadqiqot ishlarini olib borgan. Uning 

bildirishicha, “Dasturlash tillarini o‘rgatishda muammoli ta’lim muammoli 

vazifalarni hal qilish orqali bilimlarni o‘zlashtirish uchun mustaqil izlanishni 

rag‘batlantirishga qaratilgan o‘quv va kommunikativ faoliyatni tashkil etish 

strategiyasi sifatida qaraladi” [10]. Shu bilan birga muammoli ta’lim 

o‘quvchilarning dasturlashga oid  tahlil qilish ko‘nikmalarini rivojlantiradi, ularni 

asoslash bilan asosiy qonuniyatlarni umumlashtirish va mavjud tadqiqotichiga 

qiziqish uyg‘otadi. 

Bunda o‘quvchilar algoritmlash va dasturlashga oid misol va masalalarni 

dasturlashni mohiyatini tezda anglaydilar va asosli javoblar beradilar. Ularda 

kognitiv ehtiyojlar va qiziqishlar rivojlanadi, bilimga ishonch hosil bo‘ladi, chunki 

o‘quvchilar algoritmlash va dasturlashga o‘zlari farazlarni ilgari suradilar, ularni 

o‘zlari isbotlaydilar. Bu esa dasturlash amaliyotida muhim ahamiyat kasb etadi. 

Shuning uchun algoritmlash va dasturlashni o‘rgatishda muammoli ta’lim 

texnologiyasi muhim ahmiyat kasb etadi. 

Mazkur olimlarning tadqiqotlarini tahlil etish asosida algoritmlash va 

dasturlashga oid mavzularidan darslar tashkil etishda hamda o‘quvchilarning 

dasturlashga oid algoritmik fikrlashini shakllantirishda muammoli ta’lim 

texnologiyasidan foydalanish lozim. Chunki masalalarni algoritmlash va 

dasturlashni o‘rgatishda quyidagilarga erishiladi:  o‘quvchilarning algortmlash va 

dasturlashga oid mantiqiy fikrlashini shakllantirishga yordam beradi (muammoli 

vaziyatlardan chiqish yo‘lini izlash haqida o‘ylashga majbur qiladi);  mustaqillik 

(algoritmlash va dasturlashga oid muammoli topshiriqqa  mustaqil qarash, 

muammoli masalani, muammoli vaziyatni shakllantirish, yechim rejasini tanlashda 

mustaqillik va boshqalar); ijodiy fikrlashni rivojlantirish (algoritmlash va 

dasturlashga oid bilimlarni mustaqil qo‘llash, harakat usullari, masalalarni 

dasturlash orqali mustaqil nostandart yechimni izlash);  analitik (algoritmlash va 

dasturlashga oid berilgan masala shartlarni tahlil qilish, mumkin bo‘lgan 

yechimlarni ajratib olish). 

Muammoli ta’limning ushbu imkoniyatlarini hisobga olgan holda, tadqiqot 

doirasida beshinchi pedagogik shart sifatida kiritilmoqda.  

Xulosa va takliflar. Shunday qilib olib borilgan izlanishlar asosida aytish 

mumkinki, umumiy o‘rta ta’lim maktablarida dasturlashga oid algoritmik 

fikrlashini shakllantirishda mavjud pedagogik shartlar bilan birga tadqiqot 

doirasida taklif etilgan pedagogik shartlardan foydalanish lozim. Bunda 

o‘quvchilarga muammoli vaziyatlarni hosil qilish orqali, ularning dasturlashga 

qiziqishini oshirish orqali mustaqil ravishda  masalalarni dasturlashni o‘rganishga 

yo‘naltiradi.  

